
M160H: Priester Konrad: Predigtbuch (Ha)

1r,1 “wan du bist ein frovde . v- . ein trost alles manchunnes . uon diu so bist u
1r,2 gesegent vn- geheiliget uor allen wiben .” Do diu heil- frowe dise botscaft
1r,3 uerna- do erchom si uil sere . v- . sprach . “Wie mohte daz ergen . wande
1r,4 ich nie neheinen man gewan .” Do sprach der engel . “Niene furhte dir
1r,5 uil liebiu maria ia has tu hulde . v- . genade erworuen uor dem al-m
1r,6 got . v- . er wil daz du sines chindes swanger . v- . muot- werdest wan den

scolt
1r,7 u an dise werlt tragen un- gebern . v- . scolt in heizen ih-m . hailanten aller
1r,8 dirre werlt . Des heil- geistes liebe diu erfullet dir dine herce . v- . ovch
1r,9 uon siner minne wirdes tu chindes swanger . v- . uon sime segene wehset
1r,10 dir der gotes same unt- dinen brusten . ze mennisclichen bilde .
1r,11 Uone diu den du gebirst uon dem heil- geist der ist heilic . v- . heizet uon
1r,12 rehte der ware gotessun . Daz ovch du deheinen zwiuel an miner botsceft
1r,13 habest . so man ich dich der rede . daz din vil liebiu niftel frowe
1r,14 elspet . s . joh-s muot- allen ir lip umberhaft ist gewesen unz an ir alt- .
1r,15 v- . daz si nu uon miner botscefte swanger . v- . berhaft ist worden . uone
1r,16 du gelovben daz got ist niht ummugelich .” Do sprach unser frowe
1r,17 “herre ich pin din diu . nach dime wort muz ez mir ergen .” Si heizet
1r,18 diu uolle genade . wande si uns wol genaden . v- . gehelfen mac . Von diu
1r,19 manet si hiute ir genade daz si iv helfe daz ir nach disem libe .
1r,20 den ewigen lip besizen muzet am- . De sca- . Maria . Egyptiaca . s .
1r,21 Div heil- frowe . s . Maria egyptiaca . diu was geborn uz dem lande
1r,22 ze egypto . dennoch do si chinde was do chom si ze alexandria
1r,23 da was si uiercehen iar ein gemeinez wip allen den die si wolten .
1r,24 Z einen citen do die liute ze ierl-m fuoren ze des heil- cruces
1r,25 messe do gie si an daz scef vn- geualte unmazen uil der die an de-
1r,26 scef waren . Do si do ze ierl-m chom- . v- . diu groze menige ze den

hohziten
1r,27 sich da gesaminot hete . da geualte si alle die si mohte . Do
1r,28 diu hochzit chom . v- . diu liute ze dem munstere ilten . da gie si
1r,29 mit ten anderen . vn- wolte in daz munster sin gegangen . do ne
1r,30 mohte si dar in nehein wis niht chom- . uil diche miste si sich unter
1r,31 die menige . v- . ware gerne dar in chom- . da ne was nehein
1r,32 frum . si wart ie uerrere . uon der gotes chrefte her dane getriben .
1r,33 Do gab ir got daz si ir missetat gedahte . v- . sah ein bilde unser
1r,34 frowen . s . Marien an einer mure gemalot . Fur daz selbe gie si .
1r,35 v- uiel der fur an ir antlutze vn- weinte umb ir sunde . die si getan
1r,36 hete . v- . gehiez unser frowen daz si die sunde iemer miden

1r,37 wolte . Do si wider uf stuont . do gie si froliche . Do si da ir gebet do
1r,38 gesprach . do gie si wider fur daz pilde . v- . sprach ir gebet . Dar nach
1r,39 chovft si driu brot . v- . gie uber den iordan . in die wuste . da buozte
1r,40 si uierzic iar . Diu ersten uiercehen iar . was ir spise niht mere

1v,1 wan des selben brotes . v- . des crutes des si da uant . manige not leit si
1v,2 uon hitze . uone froste . uil manige bechorunge leit si so si gedahte
1v,3 wie si in der werlte gelebet hete . so uiel si nider an ir uenie . v- . suchte
1v,4 uns’ frowen . s . M . hilfe . diu half ir unze si ez allez uberwant . Do si also
1v,5 gebuozte unze daz si errenet wart uon allen ir sunden . v- . erfullet wart
1v,6 des heil- geistes . der gab ir do die gnade . daz si die heil- scrift uollicliche
1v,7 chunde . v- . chumftigiu dinc weste . er satte si mit tem wistuom

innerhalben
1v,8 des hercen . uzerhalbe an dem libe semftot er ir alle die bechoru-ge .
1v,9 v- . alle die unsemfte des libes . Er erte si ovch mit manigen wunderen .
1v,10 Ein heil- munich do er die uiercic tage uor den osteren in der woste
1v,11 gie . vn- suochte ob er iemen dar inne funde der gote diente . do wart
1v,12 si im eroffenot si was auer nacte . der gap ir do ein gewant . da mit si
1v,13 sich dacte . do si daz ane leit . do nante si in zozima- . v- . sprach . er ware

ein
1v,14 briest . v- . bat in daz er si segenot . Des erchom er harte . v- . fragote si

wer si
1v,15 ware . Do seite si im waer si ware . v- . wannen si ware . v- . swaz si getan

hete .
1v,16 v- . wenne si dar chom- ware . v- . waz si da ungemaches erliten hete . Do

bat
1v,17 si der heil- man daz si umbe die xp-nheit ir gebet spraeche . Do stuont si
1v,18 uf . v- . huob ir hende ze himele . v- . swebete i- de- lufte also si uf gehabet
1v,19 was uon de- heil- geiste . Do der heil- man daz gesach . do erchom er der

uone .
1v,20 v- . wante daz iz ein bosheit ware . Der gedanche antwurte im div
1v,21 frowe . v- . sprach . si ware erde . v- . stovp . v- . si ware getovft . v- . des

er wante des
1v,22 ne ware niht . Si redet ovch uz der heil- scrift gnuoc mit im . Si seit im

ovch
1v,23 allez daz . daz in sime closter buozwirdiges was . Si sait im ovch wa die
1v,24 bruodere . wa der abbate buozwirdic waren . Si sait im daz er ze der anderen
1v,25 vasten siech wurde . v- . bat in so er gesunt wurde daz er ze dem
1v,26 antlaze den gotes lichnamen ir brahte hin ze de- iordane Do er do uo-
1v,27 ir sciet . do weinot er vil sere . v- . fuor wider ze sine- clostere . v- . was

allez
1v,28 daz iar unfro . wan der gedinge den er hete daz er si auer gesaehe . der
1v,29 troste in . Do diu uaste do chom do wart er siech . also im diu heil- frowe
1v,30 geseit hete . Also er do des siechtuomes genas . do nam er an dem antlaz
1v,31 den heil- gotes lichnam- . v- . gie zuo dem iordane . Dar chom ovch diu
1v,32 frowe . v- . tet daz uf dem wazere . v- . gie dar ubere sam si an der erde
1v,33 gienge . da gab er ir den heil- gotes lichnam- . des lobte si den al-m got .
1v,34 v- . bat in daz er ir auer hin ze iar chome . Do tet si auer daz cruce

1v,35 uber daz wazzere . v- . gie dar ubere mit truchenen fuzen . v- . gie einer vil
1v,36 crucen wile . den wec den zozimus drizic tage chuome hete gegangen . v- .

an der stat
1v,37 da er si erste uant . da uersciet si . Des wunderes . des lobte der h’re den

al-m
1v,38 g . Do sin iar wart do gieng er auer in die wuste also si in gebeten het .
1v,39 v- . uant si tot . v- . was der heil- lichname unt- dem lufte also unuerwert
1v,40 allez daz iar gelegen . Do er sie also uant . do begund er ze truoren . daz er

[...][...]

2r,1 “[...][...] daz iz der heil- engel ware . Do ich boslich gedahte . do tot mich
der unreine slange .” Do

2r,2 andronicus gesach daz calimachus lebte . do bat er . s . joh-s . daz er
drusianam

2r,3 ovch hiez uon de- tode uf sten . Do gieng er zuo dem grabe . v- . na- si
2r,4 bi der hant . <v><.>- hiez si uf sten in de- nam- unseres h’ren gotes . Sa ze

stunde
2r,5 stuont si uf . v- . lobte den al-m . g . Do si do sach fortunatu- da tot
2r,6 ligen . do bat si . s . joh-s umbe in . daz ovch er lebentic wurde . Do sprach

. s .
2r,7 ioh-s . “mit sine- lebene scolt u gert werden .” Do wart si erfullet des heil-
2r,8 geistes . un- stuont uber den toten . v- . sprach ir gebet . dar nach hiez si

in
2r,9 uf sten i- de- nam- des cristes . Sa ze der stunde stuont der tot uf . Also er
2r,10 do gesach daz sin frowe drusiana erstanten was . v- . daz der iungeli-c
2r,11 calimachus glovbic was worden . do sprach er . “Der tot ware mir bezzer
2r,12 denne daz ich sehen scolte daz drusiana . v- . calimachus sogetane ere
2r,13 v- . gnade emphangen habent .” Do . s . ioh-s die rede uernam . do sprach

er .
2r,14 “Der ubel bovm ne mac nehein guote wuocher getragen . da uone ist diser

boser
2r,15 mennisc gesceiden uon den eren die drusiana besitzen scol . die
2r,16 er tote uerchovft . v- . ir leben nidet .” Da mit gie . s . joh-s ze huos . do

wart
2r,17 im schiere geseit . der slange hete fortunatu- auer ertotet . Nu bitet
2r,18 s . ioh-s siner genaden . daz er iv helfe . umbe got daz ir nach dise- libe .
2r,19 den ewigen lip besitzen muzet aM- . De sc-o Erasmo . ep-o . ser- .
2r,20 Facta e- psecutio xp-ianorum a diocleciano i-patore ut si qis i-uentus fuisset
2r,21 n- sacificare diis . multis suppliciis interiret . Der heil- h’re . s . erasme
2r,22 des hochzit wir hiute begen . der was biscof ze antiochia . v- diente de-
2r,23 al-m got mit alle- flize . Bi sinen citen was ein cheiser der hiez dioclitianus

.
2r,24 der ahte der cristen . v- . gebot swer die gote niht ane bette . daz man den
2r,25 martyrote mit manigen wicen . Do daz der heil- h’re . s . erasme uerna- .
2r,26 do zoh er sich uf einen berc . der heizet lybanus . v- . gie in einen holen

stein
2r,27 v- . diente da inne dem al-m . g siben iar . da mit uerdient er daz im uns’

herr .

2r,28 daz himelbrot sante . v- . daz die heil- engele mit im uil lieplichen rete- .
2r,29 Eines tages do er an sime gebet stuont . do sprach diu gotes stimme z im .
2r,30 “Erasme du scolt wider zuo diner stat uarn . manigen mennischen ze
2r,31 hilfe . v- . ze troste .” Do er do wider zuo siner stat chom do chom- zuoz

im
2r,32 uil manige die mit te- bosen geiste gemuot waren . uf die leit er sine
2r,33 hant . v- . wurden gesunt . vil manige die daz gesahen . die wurden glovbic

.
2r,34 Do daz der cheiser dioclitianus uerna- . do hiez er in uahen . v- . fur sich
2r,35 furen . v- . sprach z im . “Erasme du glovbest niht an uns’ gote .” Do

sprach der
2r,36 heil- piscof . s . er . “Ich pin xp-n . v- . glovbe an den heil- crist .” Do

sprach der cheiser .
2r,37 “des tuo dich abe . v- . glovbe an die gote .” Do er des niene wolde tuone .
2r,38 do hiez er in mit pliginen cholben uaste ane slahen . des lobt er
2r,39 den al-m . g . Dar nach hiez er im mit isninen creulen daz fleisc abe
2r,40 cracen . Er gebot ovch daz die wicenare plie . v- . pech . swebele . v- . pigile

.

2v,1 mit wahs . v- . mit ole . zesamine zeliezen . v- . daz also welligez uf . s .
erasmv-

2v,2 guzen . Do ditz also wart getan . do stuont der heil- gotes engel bi im . vnt
2v,3 half im daz im niht en war . Do sprach der heil- martyrare . s . er . ze dem
2v,4 cheiser . “Wa sint nu dine dro . v- . dine wice . nu maht u wol sehen . daz
2v,5 min h’re der heil- crist geweltiger ist denne dine gote . uone diu
2v,6 rat ich dir . daz du dich becherest . wan dine wice mugenmir niht gescaden

.”
2v,7 Alle die daz ersahen die scriren den cheiser ane . v- . sprachen . “H’re
2v,8 du scolt disen heil- piscof lazen . wan der heil- gotes engel ist mit im” Sa
2v,9 hiez er in werfen in den charchare . v- . hiez aller slahte isen uil uf in legen

.
2v,10 daz er schiere uerdurbe . dar zu uerbot er daz man im weder ezzen noch
2v,11 trinchen ne gaebe . v- . sloz den carchare selbe zuo . v- . dructe sin uingerlin
2v,12 an daz insigele . v- . gie er dannen . Ze mitternaht do huob der heil-

martyrare
2v,13 sine hende uf . v- . sprach . “H’re ih-u xp-e ile . v- . nere mich daz der

tiufel
2v,14 an dinen scalc . iht gefrovt werde . v- . daz die liute iht sp-chen “wa ist si-
2v,15 got .” Do wart . der charchare erliutet . v- . sah man zwelf chercen uor im
2v,16 brinnen . In dem liehte chom der heil- gotes engel zuoz im in den charchare

.
2v,17 v- . sprach . “Erasme stant uf . v- . uar mit mir ze ytalien in daz lant .
2v,18 da git dir uns’ h’re den ewigen lip .” Do wart daz isen weich also ein wahs .
2v,19 daz ob im lac . Do stuont er uf . v- . gie mit dem engel . Des anderen tages
2v,20 chom der cheiser zuo dem carchare . v- . uant daz insigel also er z lie .
2v,21 Do gebot er daz man in fur in fuorte . Do si dar in giengen . v- . s in niene

funden .
2v,22 do ruoften si uil lute . “wir uinden erasmu- niht . v- . daz isen daz wir uf

2v,23 in leiten . daz ist worden ze asche .” Do daz der cheiser uernam . do sluoc
er

2v,24 sich selben an sine- antlutze . v- . sprach . “We mir min chunicriche ist
bespotet .

2v,25 waz sage ich nu minen liuten?” Do daz in der stat ze antiochia erscal .
2v,26 do chom- hin ze dem carchare uierzic tuosent mennisc beidiu xp-en . v- .
2v,27 heiden . v- . sprachen ze de- cheiser . “Waz has tu dem heil- piscof getan .

oder
2v,28 wa ist er chom-?” Do sprach der cheiser mit angesten . “Sin got hat in ze
2v,29 himele gefuoret .” Do erasmus ze ytalia chom . v- . uil liute becherte mit

te-
2v,30 grozen zeichen diev er begie . do was ein geweltic h’re da . anastasius

geheizen .
2v,31 des sun was tot . v- . truoc man in zuo dem grabe . Do was . s . eR .
2v,32 uone gote geboten . daz er daz chint uon dem tode hiez ersten . v- .
2v,33 in sine- uat- . v- . sinen magen gesunt wider gaebe . Sa chom er zuo
2v,34 dem grabe . v- . sprach ze sine- vat- anastasio . “Glovbest u an unseren

h’re-
2v,35 iv . xo . der geborn ist uon der heil- maide . s . Marien so emphehes tu

dinen
2v,36 sun gesunten .” Do sprah anastasius “maches tu in lebentigen . v- . gist
2v,37 mir in wider gesunten . so glovb ich an ih-u xo der maide sun . v- . alle die
2v,38 mine . v- . dar zuo alle dise menige . die sich hie gesaminot habent .”
2v,39 Do sprach . s . er . sin gebet . v- . hiez den toten uf sten i- dem nam- . i .

xi . Also
2v,40 daz chint do erstanten was . do sprach iz mit einer liuten stimme .

3r,1 “Uvarlich der cristine got . ist ein geweltiger got . vat- wir haben unze nu
3r,2 girret . die gote die wir ane betten . daz sint tiufle . die han ich in die
3r,3 helle sehen wicen .” Da wart anastasius glovbic . v- . alle die da waren . der
3r,4 waren uierzic tusent mennisc . des lobte . s . er . den al-m . g . Do daz der
3r,5 cheiser maximianus . u’na- . do hiez er in fur sich furen . v- . sprach z im .

“Welhen got
3r,6 anebetes tu .” Do antwurte s . er . “Ich anebete den heil- crist .” Do sprach

der
3r,7 cheiser . “des tuo dich abe . v- . anebete minen got .” Do sprach . s . er .

“gesih
3r,8 ich in ich tuon iz liht .” Do wart der cheiser uil fro . v- . wante er hete .
3r,9 s . er . uberchom- . v- . hiez allez slahte seitspil bereiten . v- die gote
3r,10 uon allem dem lande . zuo siner stat sermentina- bringen . Do sach . s . er

.
3r,11 hin ze himile . v- . sprah . “Herre crist gotes sun . nu chum mir ze hilfe .

v- . se-te
3r,12 mir dinen heil- engelen . daz er mich behute . uor disen tivflen .” Er
3r,13 sprach ovch ze dem cheiser maximinanus . “wa ist nu din got den du mich
3r,14 heizest ane betten?” Do nam in der cheiser bi der hant . v- . fuort in in
3r,15 sin apgothuos . v- . zeigot im ein guldin pilde . daz was zwelf elle-

3r,16 lanc . v- . sprach z im . “daz ist min got . de- ich diene .” Zehant do der
tiufel

3r,17 s . er sach . der in de- pilde was . do fuor er her uoz in eines trachen pilde .
3r,18 vn- ersluoc der liute die da waren daz dritte teil . v- . uiel daz
3r,19 pilde nider . v- . wart z aschen . Do der cheiser sach wie ez ergangen
3r,20 was . do saz er uf sin ors . v- . entran zuo sine- palas . v- . sprach “we mir

we
3r,21 wie min ein fromede man gespotet hat .” Auer die da waren . die ruften .
3r,22 s . er ane . mit disen worten . “Heiliger scalc des al-m . g . pitte got
3r,23 umbe uns daz wir iht uerderben uon disem trache .” Do sprach . s .
3r,24 er . “Glovbet an minen got . so werdet ir behalten .” v- . gebot de- trache- .
3r,25 daz er in niemer scadete . Do wurden ir auer glovbic . wol uierzic
3r,26 tuosent . Do der cheiser daz uerna- . do hiez er irslahen driu hunderet .
3r,27 v- . drizic mennisc . Do emphalch . s . er . die sele de- al-m . g . v- . sprach

.
3r,28 “Uart frolich in die ewigen genaden . ich chum ovch schiere zuoz iu .”
3r,29 Dar nach hiez der cheiser . s . er . fur sich fuoren . v- . einen gluenten

erinen
3r,30 roch an in legen . v- . sprach z im . “Nu besih ich wol ob dich din got .
3r,31 uor minen handen neren mac .” Do sprach . s . er . sin gebet . v- . en war
3r,32 im diu wice niht uon de- erinen rok . Dar nach hiez er einen groze-
3r,33 hauen vullen . mit plien . v- . mit pigele . mit pech . v- . mit swebele . mit
3r,34 wahs . v- . mit ole . v- . hiez uiur dr inne werfen . v- . den guoten . s . er .

dar
3r,35 nach . Do sprach . s . er . sin gebet . v- . tet daz cruce fur sich . v- . gie i-

den
3r,36 hauen . Sa spranc des viures uz de- hauene . v- . besancte den cheiser .
3r,37 so sere . daz er uil liute screi . “Ich prinne . heil- bote des al-m g . er .
3r,38 hilf mir .” Do sprach der heil- martyrare “du ubeler werwolf ich weiz
3r,39 wol daz dine herce so ersteinet ist . daz du niht bechert wirdest .
3r,40 daz auer die umbe uns stent wizen . wie geweltic der heil-

3v,1 crist ist . so bit ich in daz dir daz uiur niemer ne scade .” Do wurden da der
heiden

3v,2 ein michel teil bechert . Do hiez in der cheiser in den charchare werfen .
3v,3 da erscein im der heil- engel . s . Michahel . v- . sprach z im . “Erasme got

hat mich
3v,4 her ze dir gesant . daz du mit mir zuo de- lant ze capadotia gest . z einer
3v,5 stat diu heizet formias . v- . die liute da becherest .” Do er do i- die stat
3v,6 formiana- chom . v- die lute uil empzecliche becherte mit de- heil- gotes

worte .
3v,7 v- . mit ten grozen zeichen . do braht im der engel daz himelbrot alle
3v,8 tage . Vnt-diu hort er eine stimme uon himele diu sprach . “Erasme lieber
3v,9 chemph min . chume v- ruwe mit dinen genozen die heil- martyrare . in
3v,10 die himelischen genaden .” Do huob er uf sine hende . v- . sah hin ze

himele .
3v,11 da sah er ingegen im tragen . eine guldine corone uz der zwelfpoten

3v,12 chore . v- . der heil- patiarcharum . Ingegen der neig er sine hovpt . v- .
sprach sin gebet .

3v,13 “H’re . iv . xe . nu emphahe mine sele hin ze dinen genaden . v- . alle die
mich

3v,14 ane rufen in dine- nam- umb ir not . v- . umb ir angest . umb ir notdurfte
3v,15 des libes . v- . der sele . den chume du h’re durch minen willen ze
3v,16 hilfe .” Do sprach ein stimme uon himile . “Heiliger martyrare des al-m .

g .
3v,17 erasme . alles des du gebetten hast . des pist u uor got gewert .” mit der
3v,18 rede schiede der liebe h’re . s . er . uon disem libe . da sah man sine sele
3v,19 wiz also ein sne . daz die . die heil- engele mit michilen frovden mit
3v,20 grozem lop . v- . sange . in die himelischen ierl-m fuorten . da hat si frovde
3v,21 vn- genade iemer an ente . Die selben frovde . v- . die selben genaden . laz
3v,22 iuch der himilisch uat- durch wille- . s . er . in disem libe uerdiene- . aM- .
3v,23 Apparuit angel-s dn-i beato uito confortans eu- et ait . De . s . Vito . s .
3v,24 Datus su- tibi custos ut custodiam te usque in die- exitus tui et om-a que

pecieris
3v,25 a deo dabunt ti . Wir lesen an der heil- scrift uo- de- guote- . s . vite des
3v,26 hoczit wir hiute begen dennoch do er ein chint was do erschein
3v,27 im der heil- gotes engel . v- . sprach z im . “Ich pin dir gesendet uone gote

daz
3v,28 ich din phlegen scol unze an dinen tot . v- . swes tu da ze gote gerst . des

wirdes
3v,29 tu gewert .” Sin uat- hiez hylas . vn- was ein edele h’re . v- . riche . der

note
3v,30 den sun . daz er diu apgot ane bette . Des ne wolte . s . vite niht tuon . Do

hiez
3v,31 in der vat- uaste slahen . v- . sprach z im . “wer hat dich ditz zovber geleret

. vn-
3v,32 freiskent iz die cheisere daz du xp-nliche lebest . so uerliuses tu dinen lip .”
3v,33 Do beualch in sin uat- eine- sine- manne der hiez Modestus . v- . gebot im

ob er
3v,34 iht mere xp-nlicher dinge begienge daz er im daz seite . Maniger wis

uersuhte
3v,35 hylas sin uat- . wie er den sun uberchome daz er den apgoten untertan
3v,36 ware . des ne maht in niem- uberchom- . Daz uerna- der ubel wuotrich
3v,37 ualerianus . v- . uie den uat- . v- . sprach z im . “Ich han uernom- daz din

sun uns’
3v,38 gote spotet . v- an bet den . den si da crist heizent . v- . uermant der cheiser

gebot .
3v,39 heiz in fur mich bringen .” Do er do fur in braht wart . do not er in . daz er
3v,40 diu apgot ane bette . Do er des niht wolde tuon . do hiez er in slahen . Die

in [...][...]

4r,1 wande si erchanten des holces niht [...][...] [...][...] in den selben
4r,2 wihare . danne wir iu gesaget haben Do wart daz smahe wazzer also
4r,3 geeret . daz der heil- engel dar in fuor alle tage . v- . wegete die unde . v- .

spilte

4r,4 dar inne . Swelich mennisch denne nach dem engele z em ersten in
4r,5 daz wazer geuiel . swie siech der was . der wart gesunt . Do unser h’re fuor
4r,6 mit sinen iungeren in dirre werlte . do sah er da bi dem selben wihere .

chrumbe .
4r,7 v- . halze . v- . uergihtigiu liute . die die uallente suhte heten . v- . andere
4r,8 siechen genuge . Die auer in daz wazzer ze rehter cite nienemohten chomen

.
4r,9 die enbant der hailant dirre werlte . mit sinen gotlichen genaden .
4r,10 uon allen ir siechtuom . Do die iuden den wiare c einen citen furboten . do
4r,11 wart daz cruce funden . vn- wart uns’ h’re der heil- xp-c dar ane genagelot .
4r,12 do ne gescach after diu niemer mere dehein zeichen i- de- wiare . Nu
4r,13 seht die manigen bezeichenunge ane die got mit sime cruce begie . e . er
4r,14 ie dar ane wurde gemartyrot . Nu eret hiute den schephare himeles
4r,15 v- . erde . der die tiefe des abgrundes mizet . v- . erchennet . v- . die braiten
4r,16 erde in siner hant beslozen hat der in der hohe des himeles sin huos gesetzet
4r,17 hat . bitet in daz er uns laze geniezen sines uil heren cruces wande [...][...]

4v,1 en het er mit sine- gewalt den gewalt unseres
4v,2 viandes . niht zebrochen so ne mohten wir niemer uolchom- sin .
4v,3 noch semfte ufuart haben gewunnen . hin ze den choren da iemer
4v,4 liehte ist ane uinstere . v- . groziu craft ane alle- siechtuom . Owi wie
4v,5 suziu spise uns uon dem heren cruce chom- . ist . wie salic der munt
4v,6 ist . der den heren lichnam- . v- . daz heil- pluote des al-m . g . mit riwen
4v,7 an sinen iungisten citen emphat . der des heil- wages mit triwen gesmechet

.
4v,8 daz uns got gewihet hat . da uone die tiefen wunden der sele
4v,9 werden . geheilet . Elyseus ein heiliger wissage . der chom lange e
4v,10 got geborn wurde . in eine michele stat in eine wite gegine . Diu lute
4v,11 die dar inne waren die clageten ime daz ir wazer also suwer
4v,12 v- . also hantich were daz lute v- . uihe da uone sturben . v- . baten in
4v,13 daz er in hulfe durch got . daz in diu ungenade ze bezerunge uerwandelot
4v,14 wurde Do gie sa der heil- man elyseus . da diu uorsprinc
4v,15 waren v- . warf dar inne salz . v- . ein wenigez holz in der pizeiche
4v,16 des heil- cruces . da uonwart allez daz wazzer in eine groze suze uerwandelot
4v,17 daz ez niemer mere nechein scaden getet . weder luten noch vihe”

